
  UNMIK

Institucionet e përkohshme të vetqeverisjeS

Privremene institucije samoupravljanja
PROVISIONAL INSTITUTIONS OF SELF-GOVERNMENT

QEVERIA E KOSOVËS/ MINISTRIA BUJQËSISË, PYLLTARISË DHE ZHVILLIMIT RURAL 

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

          GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT 

Ministria e Bujqësisë Pylltarisë dhe Zhvillimit Rural duke u bazuar në Rregulloren e UNMIK-ut nr 2001/`19 të datës 13 shtatorë 2001 mbi Degën e Ekzekutivit të Institucioneve  të Përkohshme të Vetëqeverisjes në Kosovë, neni 1.3 pika (d), dhe Rregullores Nr. 2005/15 Për Ndryshimin e Rregullores së UNMIK-ut Nr. 2001/19 Mbi Degën e Ekzekutivit të Institucioneve të Përkohshme të Vetëqeverisjes në Kosovë, nenit 5 lidhur me nenin 4 të Ligjit për Blegtorinë e Kosovës Nr. 2004 / 33 të datës 14 tetor  2004

nxjerr këtë: 
UDHËZIM ADMINISTRATIV MA-NR 22/2006
Për mbajtjen e Librit Amëz të kafshëve

      Dispozitat e përgjithshme
Neni 1

Me këtë Udhëzim Administrativ rregullohet mënyra e mbajtjes së Librit Amëz, regjistrave, dosjeve ose bazë të shënimeve, ndarja e Librit Amëz dhe kushtet e nevojshme të cilat duhet t’i plotësojnë kafshët për regjistrim në Librin Amëz, regjistër, dosje ose bazë të shënimeve. 

       Kushtet që duhet t’i plotësojnë kafshët për regjistrim në Librin Amëz
                                                                    Neni 2

2.1 Vlera mbarështuese e kafshëve shtëpiake vërtetohet në bazë të të dhënave për origjinën e tyre, vetive mbarështuese, vetive prodhuese, vetive fenotipore të të afërmve dhe kategorisë  së njëjtë, për të cilat është e mundur të vërtetohen të dhënat. 
2.2.Vlera mbarështuese e kafshëve hibride rrjedhë nga linjat e gjyshërve dhe prindërve në

bazë të dokumentit në të cilën shënohen vlerat për vetitë e caktuara nga të cilat vlerësohet vlera mbarështuese sipas programit të kryqëzimit apo programeve të hibrideve.

  

Neni 3

Kafshët të cilat përmbajnë më pak se 87.5 % gjak të një race hynë në grupin e kafshëve të kryqëzuara nëse një gjë e tillë nuk parashihet ndryshe me program seleksionues.
Neni 4

Kafshët e racës së pastër të cilës nëna dhe gjyshja i janë të regjistruara në sesionin plotësues të Librit Amëz tek të cilat babai dhe gjyshi janë të regjistruar në  sesionin kryesorë të Librit Amëz mund të merren si racë e pastër dhe të regjistrohen në sesionin kryesorë të Librit Amëz në rast se një gjë e tillë lejohet me Programin seleksionues.
Neni 5

Në regjistrin e mbarështimit mund të regjistrohen kafshët e racës së pastër dhe hibrideve të cilat janë rezultat i kryqëzimit ose hibridizimit të cilëve mund t’u vërtetohet origjina e njërit nga prindërit dhe të cilët kanë rëndësi të veçantë mbarështimi.

Neni 6

Kafshët e importuara si material riprodhues, regjistrohen në sesionin e Librit të kategorisë së njëjtë sipas kritereve që i përgjigjet kafsha.
Neni 7

Materiali gjenetik i importuar për t’u aprovuar në Libër Amëz duhet t’i plotësojë këto kritere:

a). Të jetë me origjinë nga krerët e regjistruar në Libër Amëz ose Regjistër  që

mirëmbahet nga organi që gjendet në listën e Komitetit të Përhershëm Zooteknik të

BE-së,

b). Të ketë origjinë nga kafshët që kanë kaluar individualisht testin e performancës dhe

ose testin për pasardhës dhe që janë vlerësuar për vlerë riprodhuese në pajtim me

metodat e Komitetit të përhershëm Zooteknik të BE-së dhe

c). Të shoqërohet me certifikatën mbarështuese të lëshuar nga organi kompetent.

Neni 8

Ministria emëron Komisionin për vlerësimin e vlerës mbarështuese të kafshëve dhe hibrideve për pranimin e tyre në Libër Amëz. Komisioni përbëhet nga 3 anëtarë.
Ndarja dhe përmbajtja   Librit Amëz
Neni 9

9.1. Libri Amëz ndahet në sesionin kryesor dhe sesionet plotësuese.
9.2. Sesioni kryesor i Librit Amëz mund të ndahet në disa nën sesione.

Neni 10

Në sesionin kryesor të Librit Amëz regjistrohen krerët e racave të pastra ose hibrideve të krijuara nga Programet e njohura dhe të vërtetuara të cilët i plotësojnë këto kërkesa:

a). Të janë pasardhës të prindërve dhe gjyshërve të futur në Libër Amëz të të njëjtës racë,

b). Të janë të identifikuara pas pjelljes në pajtim me rregullat e Librit Amëz dhe
c). Të kanë certifikatën mbarështuese sipas rregullave të Librit Amëz.
Neni 11

Në sesionet plotësuese të Librit Amëz mund të evidentohen krerët femra të kafshëve të racave të cilat nuk i plotësojnë në tërësi kriteret e parapara në nenin 10 të këtij Udhëzimi Administrativ:

a). Të jenë të identifikuara pas pjelljes në pajtim me rregullat e Librit Amëz,
b). Të jenë vlerësuar se janë në pajtueshmëri me standardet e racës dhe

c). Të kenë karakteristika minimale të dhëna me rregullat e Librit Amëz.

Neni 12

Deri në autorizimin e Shoqatave të mbarështuesve të kafshëve, Organizatave të mbarështuesve dhe / ose Ndërmarrjeve private, autorizimin për mbajtjen e Librit Amëz e ka Qendra Kosovare e Mbarështimit të Kafshëve.
Neni 13

Ministria, konform nenit 5 pika (b) të Ligjit për Blegtorinë e Kosovës, bënë autorizimin e Organizatave dhe / ose një Shoqate të fermerëve për mbajtjen e Librave Amëz të kafshëve ose hibrideve. 
Neni 14

Kërkesat e cekura   në nenin 11 të këtij Udhëzimi Administrativ mund të ndryshojnë në rast se femrës së racës nuk i është e njohur origjina ose është marrë prej Programit të kryqëzimit të aprovuar nga Organizata ose Shoqata e blegtorëve të autorizuara për mbajtjen e Librit Amëz. 
Neni 15

Libri Amëz duhet të përmbaj këto të dhëna  për kafshën:

1). Numri dhe shenja identifikuese e kafshës,

2). Data e lindjes

3). Raca

4). Gjinia

5). Numri dhe shenja identifikuese e babait

6). Numri dhe shenja identifikuese e nënës

7). Emri dhe mbiemri i mbarështuesit dhe adresa
8). Rezultatet e prodhimtarisë

9). Data e shitjes

10). Emrin e mbiemrin dhe adresën e blerësit

11). Data e shkarkimit dhe
12). Arsyeja e shkarkimit
       Neni 16

Regjistri i mbarështimit përmban  këto të dhëna për kafshën:
1).  Numri dhe shenja identifikuese e kafshës

2). Data e lindjes

3). Raca, kryqëzimi apo linja

4). Gjinia

5). Të dhëna për paraardhësit

6). Emrin dhe mbiemri i mbarështuesit dhe adresa

7). Të dhënat për prodhimtarinë

8). Data e shitjes 

9). Emrin dhe mbiemri i blerësit dhe adresa
11) Data e shkarkimit

12) Arsyeja e shkarkimit
      Neni 17

Në Librin Amëz dhe në regjistrat mund të shënohen edhe të dhëna tjera që janë me rëndësi për kafshën dhe karakteristikat e saja prodhuese. 

    Neni 18

Certifikata mbarështuese përmban këto të dhëna:

1). Organi që e nxjerrë

2). Emri i librit amësorë

3). Numri hyrës në Libër Amëz
4). Data e lëshimit

5). Sistemi i identifikimit

6). Numri dhe shenja identifikuese

7). Data e lindjes 
8). Të dhënat për demin me të cilin është insiminuar
9). Raca

10) Gjinia

11) Emri dhe mbiemri i mbarështuesit dhe adresa
12) Të dhënat për prindërit dhe gjyshërit.
Neni 19

Të dhënat për origjinën, vetitë prodhuese dhe vlerën gjenetike për prindërit dhe gjyshërit duhet të deklarohen qartë dhe të përfshihen në certifikatë.

Neni 20

Çertifikata mbarështuese për kafshët e amëzuara lëshohet me kërkesën e fermerit pronarë i kafshës pas aprovimit të personit përgjegjës të Qendrta e Kosovës  Për Mbarështimin e Kafshëve.

Neni 21

21.1.Mos zbatimi i këtij  Udhëzimi Administrativ sanksionohet sipas dispozitave të nenit 25 paragrafi 25.1 pika (c) të Ligjit për Blegtorinë e Kosovës.
21.2. Përveç sanksionit nga paragrafi 1 i këtij neni personit i shqipëtohet edhe masa mbrojtëse konfiskimi dhe shkatërrimi i mallit i cili paraqet objekt të kundravajtëjes.
Neni 22

Ky udhëzim administrativ hynë në fuqi ditën e nënshkrimit.

Prishtinë, 17.10.2006                           
            Zv.Ministri i Ministrisë së Bujqësisë, 

                                                                                         Pylltarisë  dhe Zhvillimit Rural

                                                                                                     Tomë  Hajdaraj

